
Jetëshkrimi: 

Ka përfunduar studimet në Universitetin e Tiranës, Fakulteti Ekonomik, dega financë në vitin 

1986. Më pas, në vitin 2000 ka ndjekur studimet master për administrim biznes në 

Universitetin e Linkolnit, Nebraska, SHBA, në bashkëpunim me Universitetin e Tiranës.  

Ka marrë titullin “Doktor i shkencave ekonomike” në vitin 2014 nga Universiteti i Veronës, 

Itali, në bashkëpunim me Universitetin e Tiranës, Fakulteti Ekonomik. 

Gjithashtu, ka marrë pjesë në disa trajnime, si në programin e Departamentit Amerikan të 

Shtetit “Gratë në politikë”, si dhe trajnimin “Politikat e sigurisë kombëtare” - Qendra 

Europiane e Sigurisë, Marshall. 

   

Gjatë viteve 1986-1994 ka punuar si shefe e Departamentit të Eksportit Filatetik dhe 

Marketingut pranë Postës Shqiptare; në vitet 1995-1996 si asistente e Drejtorit të 

Përgjithshëm “Sereco.S.R.L”, në Bari të Italisë, në vitet 1996-1997 si menaxhere e financës 

në kompaninë italiane “Anreyco” në degën Tiranë. Në vitin 1997 deri në vitin 2000 punoi si 

Inspektore e Përgjithshme në Bankën e Shqipërisë.  

 

Ka punuar edhe në institucione private dhe ndërkombëtare si: ekonomiste e lartë në 

Departamentin e Korporatave dhe Marketingut në Bankën Amerikane (2000-2001) dhe 

menaxhere finance dhe banke për projektet e menaxhimit të sistemeve ndërkombëtare pranë 

USAID-it. 

 

Në vitin 2002 u emërua nënkryetare e Bashkisë së Tiranës dhe në vitin 2005 u emërua 

prefekte e Qarkut të Tiranës. Po ashtu, ka qenë nënkryetare e Bordit të Aeroportit 



Ndërkombëtar të Tiranës “Nënë Tereza” në vitet 2003-2004 dhe nënkryetare e Bordit të 

Postës Shqiptare në vitet 2004-2005. 

 

Gjithashtu, ka përvojë të gjatë si pedagoge pranë disa universiteteve publike dhe private 

shqiptare, si: Universiteti Europian i Tiranës, universitetet “Luarasi”, “Marlin Barleti” dhe 

pranë Fakultetit Ekonomik nga viti 2007 deri në vitin 2010. 

 

U zgjodh deputete e Kuvendit të Shqipërisë në vitin 2009 dhe ky është mandati i saj i katërt si 

deputete. 

 

Që prej vitit 2002 e në vazhdim është anëtare e Partisë Socialiste. Në vitin 2007 u bë anëtare 

e kryesisë së Partisë Socialiste, njëkohësisht zëdhënëse e Partisë Socialiste dhe drejtuese e 

fushatës.    

Ka qenë ministre e Mbrojtjes së Republikës së Shqipërisë për periudhën 2013-2017.  

 


